
JINOYAT PROTSESSIDA JISMONIY NUQSONLI SHAXSLARNI 
SO‘ROQ QILISH TAKTIKASINI TAKOMILLASHTIRISH 

ASOSLARI
Xikmatov Aziz Bobonarovich,

O‘zbekiston Respublikasi Huquqni 
muhofaza qilish akademiyasi,

Dastlabki tergov va surishtiruv 
kafedrasi boshlig‘i, dotsent

ORCID: https://orcid.org/0009-0001-2238-1102
e-mail: azizkhikmatov83@gmail.com

Annotatsiya. Mazkur tadqiqot jinoyat protsessida jismoniy nuqsonli shaxslarni so‘roq qilish 
taktikasining protsessual-huquqiy, kriminalistik, psixologik va tashkiliy asoslarini kompleks tahlil qilishga 
bag‘ishlangan. Tadqiqotning dolzarbligi jismoniy nuqsonli shaxslarning odil sudlovdan teng foydalanish 
huquqini amalda ta’minlash, ularni so‘roq qilish jarayonida protsessual kafolatlarni kuchaytirish hamda 
amaldagi qonunchilikda mavjud bo‘shliqlarni bartaraf etish zarurati bilan izohlanadi. Tadqiqotda tizimli, 
qiyosiy-huquqiy, mantiqiy, kontent-tahlil hamda kompleks ilmiy yondashuvlardan foydalanilib, milliy 
qonunchilik, xalqaro huquq normalari, xorijiy davlatlar tajribasi va ilmiy manbalar tahlil qilindi. Natijada 
jismoniy nuqsonli shaxslarni so‘roq qilishning samaradorligi maxsus protsessual kafolatlar, malakali 
mutaxassislar ishtiroki, individual kommunikatsiya usullaridan foydalanish hamda zamonaviy raqamli 
texnologiyalarni qo‘llash bilan bevosita bog‘liqligi ilmiy jihatdan asoslandi. Shuningdek, surdotarjimon, 
ti�lopedagog, surdopedagog, psixolog va boshqa mutaxassislarni jalb etish tartibini takomillashtirish, 
so‘roq jarayonini audio-video qayd etish, sun’iy intellekt asosidagi kommunikatsiya vositalarini 
bosqichma-bosqich joriy etish hamda jinoyat-protsessual qonunchilikni takomillashtirishga qaratilgan 
ilmiy-amaliy takli�lar ishlab chiqildi. Tadqiqot natijalari jinoyat protsessida jismoniy nuqsonli shaxslarning 
huquq va erkinliklarini yanada ishonchli himoya qilish, tergov faoliyati samaradorligini oshirish hamda 
qonunchilik va huquqni qo‘llash amaliyotini takomillashtirishda foydalanilishi mumkin.

Kalit so‘zlar: jinoyat protsessi, so‘roq qilish, jismoniy nuqsoni bo‘lgan shaxslar, kriminalistik taktika, 
protsessual kafolatlar, surdotarjimon, ti�lopedagog, surdopedagog, psixolog, sun’iy intellekt, raqamli 
texnologiyalar, kommunikatsiya, inson huquqlari

ОСНОВЫ СОВЕРШЕНСТВОВАНИЯ ТАКТИКИ ДОПРОСА ЛИЦ С ФИЗИЧЕСКИМИ 
НЕДОСТАТКАМИ В УГОЛОВНОМ ПРОЦЕССЕ

Хикматов Азиз Бобонарович,
доцент, заведующий кафедрой предварительного

следствия и дознания Правоохранительной академии
Республики Узбекистан

Аннотация. Настоящее исследование посвящено комплексному анализу процессуально-пра-
вовых, криминалистических, психологических и организационных основ тактики допроса лиц с 

физическими недостатками в уголовном процессе. Актуальность исследования обусловлена не-
обходимостью практического обеспечения равного доступа лиц с физическими недостатками к 
правосудию, усиления процессуальных гарантий при проведении их допроса, а также устранения 
пробелов в действующем законодательстве. С использованием системного, сравнительно-пра-
вового, логического методов, контент-анализа и комплексного научного подхода проанализиро-
ваны национальное законодательство, нормы международного права, опыт зарубежных госу-
дарств и научные источники. В результате научно обосновано, что эффективность допроса лиц 
с физическими недостатками непосредственно связана с наличием специальных процессуальных 
гарантий, участием квалифицированных специалистов, применением индивидуальных способов 
коммуникации и использованием современных цифровых технологий. Кроме того, разработа-
ны научно-практические предложения, направленные на совершенствование порядка привле-
чения сурдопереводчиков, тифлопедагогов, сурдопедагогов, психологов и других специалистов, 
осуществ ление аудио- и видеофиксации допроса, поэтапное внедрение средств коммуникации на 
основе искусственного интеллекта, а также совершенствование уголовно-процессуального за-
конодательства. Результаты исследования могут быть использованы для повышения надёжно-
сти защиты прав и свобод лиц с физическими недостатками в уголовном процессе, эффективно-
сти следственной деятельности, а также совершенствования законодательства и правоприме-
нительной практики.

Ключевые слова: уголовный процесс, допрос, лица с физическими недостатками, 
криминалистическая тактика, процессуальные гарантии, сурдопереводчик, тифлопедагог, 
сурдопедагог, психолог, искусственный интеллект, цифровые технологии, коммуникация, права 
человека

FUNDAMENTALS OF IMPROVING THE TACTICS OF INTERVIEWING PERSONS WITH PHYSICAL 
DISABILITIES IN CRIMINAL PROCEEDINGS

Khikmatov Aziz Bobonarovich,
Head of the Department of Preliminary Investigation and Inquiry,

Law Enforcement Academy of the Republic of Uzbekistan,
Associate Professor

Abstract. This research is devoted to a comprehensive analysis of the procedural-legal, criminalistic, 
psychological, and organizational foundations of interrogation tactics involving persons with physical 
disabilities in criminal proceedings. The relevance of the study is driven by the necessity to ensure the 
practical enforcement of equal access to justice for persons with physical disabilities, strengthen 
procedural guarantees during their interrogation, and eliminate existing gaps in current legislation. 
Utilizing systemic, comparative-legal, logical, content-analysis, and comprehensive scienti�ic approaches, 
the research analyzes national legislation, international legal standards, foreign practices, and academic 
literature. As a result, it scienti�ically substantiates that the effectiveness of interrogating persons with 
physical disabilities is directly linked to special procedural guarantees, the participation of quali�ied 
specialists, the use of individualized communication techniques, and the implementation of modern 
digital technologies. Furthermore, scienti�ic and practical proposals were developed to improve the 
procedure for engaging sign language interpreters, typhlopedagogues, surdopedagogues, psychologists, 
and other experts, as well as to record interrogation proceedings via audio-video recording, gradually 
introduce arti�icial intelligence-based communication tools, and re�ine criminal procedural legislation. 
The �indings of this study can be applied to enhance the protection of the rights and freedoms of persons 
with physical disabilities in criminal proceedings, increase the ef�iciency of investigative practice, and 
improve legislation alongside law enforcement applications.

Keywords: criminal process, interrogation, persons with physical di sabilities, forensic tactics, 
procedural guarantees, sign language interpreter, typhlopedagogue, psychologist, arti�icial intelligence, 
digital technologies, communication, human rights

Kirish
So‘nggi yillarda mamlakatimizda in-

son qadrini yuksaltirish, nogironligi bo‘lgan 
shaxslarning huquq va erkinliklarini ta’min-
lash hamda ularning jamiyat hayotida to‘la-
qonli ishtirok etishi uchun huquqiy, tashkiliy 
va institutsional mexanizmlarni takomillash-
tirish davlat siyosatining ustuvor yo‘nalish-
laridan biriga aylandi. Bu borada O‘zbekiston 
Respublikasi BMTning “Nogironlar huquqlari 
to‘g‘risida”gi konvensiyasiga qo‘shilganligi, 
“Nogironligi bo‘lgan shaxslarning huquqlari 
to‘g‘risida”gi Qonun qabul qilinganligi hamda 
mazkur sohada amalga oshirilayotgan islo-
hotlar alohida ahamiyat kasb etmoqda.

Xususan, O‘zbekiston Respublikasi 
BMTning “Nogironlar huquqlari to‘g‘risida”gi 
konvensiyasini 2009-yil 27-fevralda imzo-
lagan, 2021-yil 7-iyunda esa O‘RQ–695-son 
Qonun bilan rati�ikatsiya qilgan (Republic of 
Uzbekistan, 2021). Mazkur huquqiy qadam 
konvensiyaning 13-moddasida nazarda tu-
tilgan nogironligi bo‘lgan shaxslarning odil 
sudlovdan boshqalar bilan teng ravishda foy-
dalanishini, shu jumladan, tergov va boshqa 
dastlabki bosqichlarda ularning samarali ish-
tirokini ta’minlash majburiyatlarini milliy hu-
quqni qo‘llash amaliyotida izchil amalga oshi-
rish zaruratini kuchaytirdi (United Nations, 
2006).

Shuningdek, O‘zbekiston Respublikasi-
ning 2024-yil 5-sentabrdagi O‘RQ–955-son 
Qonuniga muvo�iq, O‘zbekiston Respublika-
sining “Nogironligi bo‘lgan shaxslarning hu-
quqlari to‘g‘risida”gi Qonuni yangi 30¹-mod-
da – “Odil sudlovdan foydalanish huquqi” bi-
lan to‘ldirildi (Republic of Uzbekistan, 2024). 
Unga ko‘ra, davlat nogironligi bo‘lgan shaxs-
lar uchun boshqalar bilan teng ravishda odil 
sudlovdan foydalanish imkoniyatini ta’min-
lashi, shu jumladan, sud protsessining bar-
cha bosqichlarida, shuningdek, surishtiruv 
va dastlabki tergov bosqichlarida nogironligi 
bo‘lgan shaxslarning qonunda belgilangan 
tartibda bevosita yoki bilvosita ishtirok eti-
shini ta’minlashga qaratilgan choralar ko‘ri-
shi belgilandi.

2025-yil holatiga ko‘ra, respublika-
da jami 1 million 58 ming nafar nogiron-
ligi bo‘lgan shaxs ro‘yxatga olingan. No-

gironligi bo‘lgan shaxslar tarkibida tur-
li toifadagi fuqarolar mavjud bo‘lib, xu-
susan, 2025-yil 1-noyabr holatiga ko‘ra 
25 558 nafar ko‘zi ojiz nogironligi bo‘lgan 
shaxs hisobga olingan. Shu bilan birga, res-
publikada ko‘rish qobiliyati bilan bog‘liq 
turli darajadagi cheklovlarga ega shaxslar 
umumiy soni taxminan 76 ming nafardan zi-
yodni tashkil etadi. Eshitish va nutqida nuq-
soni bo‘lgan, ya’ni kar-soqov shaxslar soni 
20 ming nafardan ortiq ekanligi qayd etilgan 
(National Agency for Social Protection under 
the President of the Republic of Uzbekistan, 
n.d).

Ma’lumki, jinoyatlarni fosh etishdagi mu-
vaffaqiyat ko‘p jihatdan tergov harakatlari-
ning mohirona olib borilganligi bilan bog‘liq 
bo‘lib, ulardan so‘roq qilish tergov harakati 
muhim o‘rin egallaydi. Aynan ushbu tergov 
harakati dalillarni to‘plash va tekshirishning 
asosiy vositasi bo‘lib xizmat qiladi, tergov-
ning natijasi va jinoyat ishining taqdiri ko‘p 
jihatdan uning muvaffaqiyatiga bog‘liq bo‘la-
di. So‘roq qilish so‘roq qilinayotgan shaxsdan 
jinoyat ishi uchun ahamiyatga ega bo‘lgan ho-
latlar haqida dalillar va yo‘naltiruvchi ma’lu-
motlarni olishdan iborat bo‘lgan tergov hara-
katidir. 

Mavzu bo‘yicha adabiyotlar tahlili shu-
ni ko‘rsatadiki, E.X. Shirova va X.P. Pashayev 
(2021) jismoniy imkoniyati cheklangan 
protsess ishtirokchilarini so‘roq qilishda hi-
moyachi, tarjimon va texnik vositalardan 
foydalanish kabi kompensator kafolatlar-
ga urg‘u beradi. M.M. Gorshkov (2023) esa 
so‘roq taktikasini shaxsning psixo�iziolo-
gik holatiga moslashtirish, psixologik alo-
qa va mutaxassis yordamini muhim deb 
hisoblaydi. D.M. Feldman, K. Kaggiano va 
J. Beldon-Feldman (2023) kar shaxslar bilan 
muloqotda til va madaniy xususiyatlarni hi-
sobga olish hamda malakali imo-ishora tili 
tarjimonini jalb etish zarurligini asoslaydi. 
R.Q. Pollard Jr. va B.T. Berlinski (2017) esa 
bir nechta kommunikatsiya kanallarini uy-
g‘unlashtirish ko‘rsatuvning aniqligiga ijobiy 
ta’sir qilishini qayd etadi. Ushbu yondashuv-
lar muammoning alohida jihatlarini ochib 
bergan bo‘lsa-da, milliy jinoyat protsessida 
protsessual kafolat, kriminalistik taktika, 

maxsus kommunikatsiya va raqamli vosita-
larni yagona modelda birlashtirish masalasi 
yetarlicha ishlab chiqilmagan.

Shundan kelib chiqib, tadqiqotning maq-
sadi – jismoniy (sensor va nutq) cheklovlari 
bo‘lgan shaxslarni so‘roq qilishga oid milliy 
protsessual tartib va kriminalistik tavsiya-
larni xalqaro standartlar hamda xorijiy tajri-
ba bilan qiyosiy tahlil qilish, mavjud huquqiy 
va taktik bo‘shliqlarni aniqlash hamda ularni 
bartaraf etishga qaratilgan aniq ilmiy-ama-
liy takli�larni ishlab chiqishdan iborat. Ushbu 
maqsadga erishish uchun: atamalarni birxil-
lashtirish; maxsus kommunikatsiya ehtiyojla-
rini aniqlash mezonlarini belgilash; tarjimon 
va mutaxassis ishtirokining chegaralarini 
aniqlashtirish; xorijiy modellarning maqbul 
elementlarini baholash; JPKga kiritilishi 
mumkin bo‘lgan normativ takli�larni shakl-
lantirish vazifalari qo‘yildi.

Metodlar
Mazkur tadqiqot jinoyat protsessida jis-

moniy nuqsoni bo‘lgan shaxslarni so‘roq qi-
lish taktikasining protsessual-huquqiy, kri-
minalistik, psixologik va tashkiliy jihatlarini 
kompleks o‘rganishga qaratilgan. Tadqiqot 
metodologiyasi ilmiy bilishning umumiy va 
maxsus usullari hamda jinoyat-protsessual 
huquq, kriminalistika, sud psixologiyasi, de-
fektologiya va inson huquqlari sohasidagi il-
miy yondashuvlarning o‘zaro uyg‘unligi aso-
sida shakllantirildi.

Tadqiqotning nazariy asosini jinoyat prot-
sessida so‘roq qilish taktikasi, isbotlash naza-
riyasi, tergov harakatlari psixologiyasi, jismo-
niy nuqsoni bo‘lgan shaxslarning psixo�izio-
logik xususiyatlari hamda inson huquqlarini 
ta’minlash masalalariga bag‘ishlangan milliy 
va xorijiy olimlarning ilmiy ishlari tashkil 
etdi. Shuningdek, O‘zbekiston Respublikasi 
Konstitutsiyasi, Jinoyat-protsessual kodeksi, 
“Nogironligi bo‘lgan shaxslarning huquqla-
ri to‘g‘risida”gi Qonun, BMTning “Nogironlar 
huquqlari to‘g‘risida”gi konvensiyasi va inson 
huquqlarini himoya qilish sohasidagi boshqa 
xalqaro-huquqiy hujjatlar hamda xorijiy dav-
latlar jinoyat-protsessual qonunchiligi tadqi-
qotning normativ asosini tashkil etdi (Repub-
lic of Uzbekistan, 2023; Republic of Uzbekis-
tan, 2020).

Tadqiqot jarayonida tizimli tahlil metodi 
orqali jismoniy nuqsoni bo‘lgan shaxslarni 
so‘roq qilish jarayoni yagona tizim sifatida 
baholanib, uning protsessual, kriminalistik, 
psixologik, kommunikativ va tashkiliy ele-
mentlari o‘zaro bog‘liqlikda o‘rganildi. Man-
tiqiy tahlil va sintez metodlari yordamida 
milliy va xorijiy ilmiy adabiyotlarda mavjud 
nazariy qarashlar umumlashtirildi, turli ilmiy 
yondashuvlar qiyosiy tahlil qilinib, mualli�lik 
xulosalari hamda ilmiy takli�lar shakllantiril-
di. Kontent-tahlil metodi asosida milliy va xo-
rijiy ilmiy manbalar, xalqaro tashkilotlarning 
tavsiyalari, qonun hujjatlari hamda jismoniy 
nuqsoni bo‘lgan shaxslarning huquqlarini 
ta’minlashga oid huquqni qo‘llash amaliyoti 
tahlil qilinib, mazkur sohadagi dolzarb mu-
ammolar tizimlashtirildi. Shuningdek, tadqi-
qotning amaliy qismi normativ-huquqiy huj-
jatlar, sud va tergov amaliyoti materiallari, 
huquqni muhofaza qiluvchi organlar faoliya-
tiga oid ochiq manbalar, milliy va xorijiy ilmiy 
adabiyotlar hamda xalqaro tashkilotlar tavsi-
yalarini tahlil qilish asosida amalga oshirildi. 
Ushbu yondashuv jismoniy nuqsoni bo‘lgan 
shaxslarni so‘roq qilish jarayonida uchraydi-
gan asosiy muammolarni aniqlash, ularning 
huquqlarini ishonchli ta’minlashga qaratilgan 
kriminalistik taktikalarni ishlab chiqish ham-
da milliy jinoyat-protsessual qonunchilikni 
takomillashtirish bo‘yicha ilmiy asoslangan 
taklif va tavsiyalarni shakllantirish imkonini 
berdi.

Natijalar
Jinoyat protsessida so‘roq qilish taktikasi 

va uning kriminalistik xususiyatlari yuzasi-
dan milliy hamda xorijiy olimlar tomonidan 
ko‘plab ilmiy tadqiqotlar amalga oshirilgan. 
Mazkur tadqiqotlarda asosan so‘roq qilish-
ning psixologik jihatlari, tergovchi va so‘roq 
qilinuvchi o‘rtasidagi kommunikativ muno-
sabatlar, ko‘rsatuvlarni shakllantirish mexa-
nizmlari hamda taktik usullarni qo‘llash ma-
salalari yoritilgan.

Rossiyalik olim E.X. Shirovaning (2021) 
ta’kidlashicha, jismoniy nuqsoni bo‘lgan 
shaxslarni so‘roq qilish jinoyat protsessida-
gi eng murakkab tergov harakatlaridan biri 
hisoblanadi. Bu, bir tomondan, tergovchidan 
ko‘rish, eshitish yoki nutqida nuqsoni bo‘lgan 

shaxslarning psixologik xususiyatlari hamda 
ular bilan muloqot qilishning maxsus taktik 
usullarini bilishni talab etsa; ikkinchi tomon-
dan, mazkur shaxslarning huquq va qonuniy 
manfaatlarini ta’minlashga qaratilgan prot-
sessual kafolatlarga qat’iy rioya qilishni taqo-
zo etadi. Olimning �ikricha, bunday holatlarda 
himoyachi, tarjimon yoki imo-ishora bo‘yicha 
mutaxassisning ishtirokini ta’minlash, zaru-
ratga qarab texnik vositalardan foydalanish 
hamda shaxsning jismoniy imkoniyatlarini 
hisobga olgan holda protsessual hujjatlar bi-
lan tanishish imkoniyatini yaratish so‘roq na-
tijalarining to‘liqligi, xolisligi va ishonchliligi-
ni ta’minlashda muhim ahamiyat kasb etadi.

M.M. Gorshkovning (2023) �ikricha, jismo-
niy nuqsoni bo‘lgan shaxslarni so‘roq qilish 
o‘ziga xos taktik yondashuvni talab qiluvchi 
murakkab tergov harakati hisoblanadi. Bun-
day shaxslarning sog‘lig‘i bilan bog‘liq xusu-
siyatlari ko‘rsatuvlarni qabul qilish, eslab qo-
lish va qayta bayon etish jarayoniga bevosita 
ta’sir ko‘rsatadi. Shu bois tergovchi, avvalo, 
so‘roq qilinayotgan shaxsning jismoniy yoki 
psixo�iziologik holatini aniqlab, unga mos 
taktik usullarni tanlashi, psixologik aloqa o‘r-
natishi hamda zarur hollarda tibbiyot muta-
xassisi, psixolog, qonuniy vakil yoki boshqa 
mutaxassislarni jalb etishi maqsadga muvo-
�iqdir. Shuningdek, M.M. Gorshkov so‘roq da-
vomida shaxsning imkoniyatlarini hisobga 
olmagan holda umumiy taktik usullarni qo‘l-
lash ko‘rsatuvlarning ishonchliligi va daliliy 
ahamiyatiga salbiy ta’sir ko‘rsatishi mumkin-
ligini ta’kidlaydi.

Amerikalik olimlar David M. Feldman, 
Klaire Kaggiano va Judith Beldon-Feldman-
larning (2023) ta’kidlashicha, huquqni mu-
hofaza qiluvchi organlar xodimlari hamda 
forensik psixologlarning aksariyati kar shaxs-
larning til va madaniy xususiyatlari bo‘yicha 
yetarli bilimga ega emas. Shu sababli so‘roq 
jarayonida malakali imo-ishora tarjimoni ish-
tirokini ta’minlash, kar shaxsni oddiy eshiti-
shida nuqsoni bor shaxs sifatida emas, balki 
o‘ziga xos lingvistik muhitga mansub shaxs 
sifatida qabul qilish zarur. Olimlar noto‘g‘ri 
tashkil etilgan muloqot ko‘rsatuvlarning maz-
muniga va ishonchliligiga salbiy ta’sir ko‘rsa-
tishini alohida ta’kidlaydilar.

Shunga o‘xshash yondashuvni Robert 
Q. Pollard Jr. va Brian T. Berlinskilar (2017) 
ham ilgari suradi. Ularning �ikricha, kar 
shaxslarni forensik baholash va so‘roq qilish-
da eng katta muammo eshitish nuqsonining 
o‘zi emas, balki til rivojlanishidagi chekla-
nishlar hamda muloqot vositalarining no-
to‘g‘ri tanlanishidir. Olimlar bir vaqtning o‘zi-
da bir nechta kommunikatsiya usullaridan 
– imo-ishora tili, yozma matn, vizual materi-
allar va rasmlardan foydalanish ko‘rsatuvlar-
ning aniqligini oshirishini ta’kidlaydilar.

Aytish joizki, tergov harakatlarida ishti-
rok etayotgan ko‘r, kar, soqov va kar-soqov 
shaxslarning psixologik qobiliyatlari hamda 
imkoniyatlari ilm-fanda kam o‘rganilgan, shu-
ningdek, amaliyot xodimlarida ham bu haq-
dagi ma’lumotlar yetarli emas. Shu bois jis-
moniy nuqsoni bo‘lgan shaxslarni so‘roq qi-
lishning psixologik asoslarini ishlab chiqish, 
avvalo, amaliy zarurat bilan bog‘liq bo‘lib qol-
moqda.

Psixologik va forensik tadqiqotlarda ko‘-
rish, eshitish va nutq bilan bog‘liq cheklovlar 
axborotni qabul qilish, kodlash, eslab qolish 
va qayta ifodalash usullariga turlicha ta’sir 
qilishi qayd etiladi (Feldman et al., 2023; Pol-
lard & Berlinski, 2017; Mamayeva, 2017). Shu 
sababli so‘roq qilishda barcha shaxslar uchun 
bir xil taktik modelni qo‘llash o‘rniga, shaxs-
ning amaldagi funksional va kommunikativ 
imkoniyatlariga moslashtirilgan individual 
kommunikatsiya yondashuvidan foydalanish 
maqsadga muvo�iq. Mazkur maqolada “indi-
vidual kommunikatsiya” deganda so‘roq qili-
nuvchining eshitish, ko‘rish, nutq, yozma sa-
vodxonlik va imo-ishora tilidan foydalanish 
imkoniyatlari oldindan baholanib, savol be-
rish shakli, axborotni taqdim etish kanali, tar-
jimon yoki mutaxassis yordami, tanaffus va 
texnik vositalar aynan shu ehtiyojlarga mos 
ravishda tanlanadigan usul tushuniladi.

Yuqoridagi ilmiy qarashlarni tahlil qilish 
shuni ko‘rsatadiki, olimlarning aksariyati 
so‘roq qilishning psixologik va kriminalistik 
jihatlarini chuqur tadqiq etgan bo‘lsalar-da, 
jismoniy nuqsoni bo‘lgan shaxslarni so‘roq 
qilishning maxsus protsessual mexanizmi, 
surdotarjimon, ti�lopsixolog, surdopedagog 
kabi mutaxassislarni jalb etishning taktik 

asoslari, raqamli texnologiyalar va sun’iy in-
tellekt imkoniyatlarini tergov amaliyotiga jo-
riy etish masalalari kompleks tarzda yetarli 
darajada tadqiq etilmagan. Mazkur holat ush-
bu tadqiqotning ilmiy yangiligi va amaliy aha-
miyatini belgilaydi.

Terminologik aniqlik uchun mazkur tad-
qiqot doirasida “jismoniy (sensor va nutq) 
cheklovlari bo‘lgan shaxs” tushunchasi ko‘-
rish, eshitish yoki nutq funksiyasidagi doi-
miy yoxud vaqtinchalik cheklov sababli ji-
noyat protsessida axborotni odatiy og‘zaki 
yoki vizual shaklda qabul qilish, tushunish 
yoxud ifodalashda qo‘shimcha moslashti-
rishga ehtiyoj sezadigan shaxs ma’nosida 
qo‘llanadi. Shu bois maqola matnidagi “kar”, 
“ko‘zi ojiz”, “zaif eshituvchi”, “nutqida nuq-
soni bo‘lgan” kabi iboralar mustaqil huquqiy 
maqom emas, balki kommunikatsiya ehti-
yojini aniqlashga xizmat qiluvchi funksional 
tavsif sifatida tushuniladi. Daktil nutq (dak-
til ali�bo) – har�larni qo‘l barmoqlari holati 
orqali ifodalash tizimi; artikulyatsiya – nutq 
tovushlarini hosil qilishda nutq a’zolarining 
harakati; mimika – yuz mushaklari orqali 
ma’no va hissiy holatni ifodalash; surdope-
dagog – eshitishida cheklovi bo‘lgan shaxs-
larning ta’limi va kommunikatsiyasi bo‘yi-
cha, ti�lopedagog esa ko‘rishida cheklovi 
bo‘lgan shaxslar bilan ishlash bo‘yicha max-
sus pedagogik bilimga ega mutaxassis sifa-
tida qo‘llanadi (UK Government, Disability 
Unit, 2026).

So‘roq taktikasini individual tanlash za-
rurati ko‘rsatuvning psixologik shakllanish 
mexanizmi bilan ham bog‘liq. Shaxs voqea 
yoki predmet haqidagi axborotni dastlab 
idrok etadi, keyin uni xotirada saqlaydi va 
so‘roq vaqtida qayta tiklab, tergovchiga uza-
tadi. Ushbu bosqichlarning har biriga ob-
yektiv sharoitlar bilan birga sezgi organlari-
ning funksional holati, emotsional holat va 
kommunikatsiya usuli kabi subyektiv omil-
lar ta’sir qiladi ( Mamayeva, 2017; Vasilyev, 
1967). Demak, sensor yoki nutq cheklovining 
mavjudligi ko‘rsatuvni oldindan ishonchsiz 
deb baholash uchun asos emas; aksincha, ax-
borot qaysi kanal orqali idrok etilgani va uni 
qayta ifodalash uchun qanday moslashtirish 
zarurligini aniqlashni talab etadi.

Sodir bo‘lgan jinoyatlar bo‘yicha so‘roq 
qilishda tergovchi (surishtiruvchi) asosan 
og‘zaki nutq orqali aytib beriladigan ma’lu-
motlarni oladi. Ushbu jarayonda ma’lum bir 
ma’lumotlar nafaqat nutq ko‘rinishida, balki 
so‘roq qilinuvchining mimikasi va imo-isho-
ralardan ham olinishi mumkin. Ayrim hollar-
da, agar so‘roq qilinayotgan shaxs ko‘r, kar, 
soqov yoki boshqa jismoniy nuqsonga ega 
bo‘lsa, unda tergovchi (surishtiruvchi) u bilan 
tarjimon orqali muloqot qilishga kirishadi.

Jismoniy nuqsoni bo‘lgan shaxslarni so‘-
roq qilish nihoyatda murakkab tergov ha-
rakati bo‘lib, tergov amaliyotida uni amalga 
oshirish katta qiyinchiliklarni yuzaga kelti-
radi. Ayniqsa, kar, ko‘r, soqov, zaif eshituv-
chi va kar-soqov gumon qilinuvchi yoki ayb-
lanuvchilarni so‘roq qilishda, bir tomondan, 
tergovchidan ko‘rsatuvlarning to‘liqligi va 
xolisligini ta’minlaydigan barcha protsessual 
kafolatlarga rioya etish – himoyachi, tarjimon 
va mutaxassislar ishtirokini ta’minlash talab 
qilinsa; ikkinchi tomondan, maxsus psixolo-
gik qoidalar hamda taktik usullarni qo‘llash 
bo‘yicha bilim va ko‘nikmalarga ega bo‘lish 
talab etiladi.

Ma’lumki, so‘roq qilish bilan bog‘liq umu-
miy va maxsus qoidalar O‘zbekiston Res-
publikasi Jinoyat-protsessual kodeksining 
96–121-moddalarida mustahkamlangan 
(Republic of Uzbekistan, 1994). Biroq mil-
liy qonunchilikda jismoniy (sensor va nutq) 
cheklovlari bo‘lgan protsess ishtirokchilarini 
so‘roq qilishning barcha bosqichlarini qam-
rab oluvchi alohida kompleks norma mav-
jud emas. JPKning 51-moddasida soqovlar, 
karlar, ko‘rlar, jismoniy nuqsoni yoki ruhiy 
holati buzilganligi sababli o‘zini o‘zi himoya 
qilish huquqini amalga oshirishga qiynaladi-
gan boshqa shaxslarning ishi bo‘yicha himo-
yachi ishtiroki shartligi belgilangan. JPKning 
71-moddasiga ko‘ra esa gumon qilinuvchi, 
ayblanuvchi, sudlanuvchi yoki jabrlanuvchi, 
fuqaroviy da’vogar, fuqaroviy javobgar yoxud 
ularning vakillari, guvoh, ekspert yoki mu-
taxassis ish yuritilayotgan tilni bilmasa yoki 
yetarli darajada bilmasa yoxud kar yoki so-
qov bo‘lsa, tarjimon chaqiriladi (Republic of 
Uzbekistan, 1994). Ushbu normalar muhim 
kafolat bo‘lsa-da, kommunikatsiya ehtiyojini 

dastlabki baholash, mutaxassis turini tanlash 
va moslashtirish choralarini bayonnomada 
qayd etish tartibini batafsil belgilamaydi.

O‘zbekiston Respublikasining 2020-yil 
15-oktabrdagi “Nogironligi bo‘lgan shaxs-
larning huquqlari to‘g‘risida”gi Qonunining 
28-moddasida eshitishi va nutqi bo‘yicha no-
gironligi bo‘lgan shaxslarga tergov harakat-
larini amalga oshirishda yoki jinoyat, fuqaro-
lik, ma’muriy va iqtisodiy ishlar bo‘yicha sud 
protsesslarida ishtirok etish chog‘ida surdo-
tarjimon xizmatlari ko‘rsatilishi alohida bel-
gilab o‘tilgan ( Republic of Uzbekistan, 2020). 

Shuningdek, O‘zbekiston Respub-
likasi Oliy sudi Plenumining 2003-yil 
19-dekabrdagi “Gumon qilinuvchi va aybla-
nuvchini himoya huquqi bilan ta’minlashga 
oid qonunlarni qo‘llash bo‘yicha sud amali-
yoti to‘g‘risida”gi 17-son qarorida “jismoniy 
nuqsoni yoki ruhiy holati buzilgani sabab-
li o‘zini o‘zi himoya qilish huquqini amalga 
oshirishga qiynaladigan shaxslar” deganda 
aqli raso deb topilgan, ammo ruhiy faoliya-
ti doimiy yoki vaqtincha buzilgan, nutqida, 
ko‘rishida, eshitishida jiddiy kamchiliklari 
bo‘lgan yoki boshqa og‘ir xastalik bilan kasal-
langan shaxslar tushunilishi ko‘rsatilgan (Ple-
num of the Supreme Court of the Republic of 
Uzbekistan, 2003). 

Ushbu toifadagi shaxslarni so‘roq qilish-
da asosiy masala “aloqa o‘rnatish imkoniya-
tining cheklanganligi”ni umumiy tarzda tax-
min qilish emas, balki aynan qaysi kommuni-
katsiya kanali samarali ekanini aniqlashdir. 
Masalan, eshitmaydigan shaxs og‘zaki nutq 
ohangini qabul qilmasligi mumkin, biroq imo-
ishora tili, yozma matn yoki vizual vositalar 
orqali to‘laqonli muloqot qilishi mumkin; ko‘-
zi ojiz shaxs esa vizual imo-ishoralarni qabul 
qilmasa-da, og‘zaki axborot va boshqa sezgi 
kanallaridan foydalanadi. Shuning uchun ter-
govchi cheklovni shaxsning ko‘rsatuv berish 
qobiliyati bilan tenglashtirmasdan, uning af-
zal kommunikatsiya usulini aniqlashi lozim.

R. Mamayevaning (2017) �ikricha, ushbu 
toifadagi shaxslarning vizual tasvirlari yoki 
eshitish orqali yuzaga kelgan tasavvurla-
ri sodir bo‘lgan voqea va hodisalar haqidagi 
ma’lumotlarning asosiy manbai bo‘lib hisob-
lanadi. Eshitish yoki ko‘rish qobiliyatining 

yo‘qolishi yoki jiddiy buzilishi insonning kog-
nitiv qobiliyatiga katta zarar yetkazadi.

Shuni ta’kidlash kerakki, ko‘zi ojiz shaxs-
larning voqea-hodisalarni idrok etishida eshi-
tish qobiliyati asosiy rol o‘ynasa, kar shaxs-
lar uchun ko‘rish qobiliyati muhim ahamiyat 
kasb etadi. Shu sababli jismoniy nuqsoni bo‘l-
gan shaxslarning ko‘rsatuvlari boshqa ko‘rsa-
tuvlardan to‘liqlik darajasi va idrok etish im-
koniyatlarining cheklanganligi bilan farq qi-
lishi mumkin. Chunki ushbu shaxslar dastlab 
ko‘rgan yoki eshitgan holatlarini idrok etadi, 
so‘ngra sodir bo‘lgan voqeani tahlil qilib, id-
rok etilgan ma’lumotlarning mazmunini ang-
laydi.

Shu bois V.A. Vasilevning ta’kidlashicha, 
kar, ko‘r, soqov va boshqa jismoniy nuqsonla-
ri bo‘lgan shaxslarni so‘roq qilishda quyidagi-
larga amal qilish lozim: 

– ushbu toifadagi shaxslarni so‘roq qi-
lishni kunduzi o‘tkazish ma’qul, chunki tungi 
vaqt ularning idrok etishi uchun muhim bo‘l-
gan his-tuyg‘ulariga salbiy ta’sir ko‘rsatishi 
mumkin;

– so‘roq qilish jarayoni, qoida tariqasi-
da, tergov organida amalga oshiriladi. Jismo-
niy nuqsoni bo‘lgan va imkoniyati cheklangan 
shaxslarni so‘roq qilish joyini tanlashda ular-
ning individual xususiyatlarini ham hisobga 
olish kerak. Jinoyat-protsessual qonunchili-
gida tergovchiga so‘roq qilinuvchi qayerda 
bo‘lsa, o‘sha yerda, ya’ni ko‘rsatuv berish qu-
layroq bo‘lgan joylarda so‘roq qilish huquqi 
berilgan (JPKning 96-moddasi). Masalan, ter-
govchi (surishtiruvchi) so‘roq qilinuvchining 
jismoniy nuqsonlarini hisobga olgan holda 
uni ish joyida, yashash joyida, hodisa sodir 
bo‘lgan joyda yoki tintuv o‘tkazish joyida so‘-
roq qilishi mumkin;

– jismoniy nuqsonlari bo‘lgan shaxslar-
ni so‘roq qilishda so‘roq o‘tkazilayotgan joy-
da tergovchi, himoyachi, tarjimon va maxsus 
psixologik bilimga ega bo‘lgan mutaxassis-
lardan tashqari boshqa shaxslar qatnashishi 
maqsadga muvo�iq emas; 

– so‘roq qilinayotgan shaxsning ko‘rish 
va eshitish qobiliyatiga ta’sir etadigan, ular-
ning e’tiborini tortadigan ortiqcha buyumlar 
va narsalarni olib qo‘yish lozim. Ko‘zi ojiz va 
zaif ko‘ruvchilarning eshitish sezgirligi yuqo-

ri bo‘lganligi sababli so‘roq qilishda ularning 
diqqatini chalg‘itadigan begona tovushlarni 
(radio, telefon va boshqa ovozli buyumlar) 
olib qo‘yish kerak bo‘ladi ( Vasilyev, 1967). 

So‘roq qilish vaqtida xotirani faollashtirish 
maqsadida, qonunda ruxsat etilgan doirada, 
ashyoviy dalillar, fotosuratlar, audioyozuvlar 
va boshqa ko‘rgazmali yoki eshittirish vosi-
talaridan foydalanish mumkin. Bunda vosita 
turi shaxsning funksional imkoniyatiga mos 
tanlanishi zarur. So‘roq qilishning umumiy 
protsessual tartibida xolislarning majburiy 
ishtiroki nazarda tutilmagan. Shu sababli jis-
moniy cheklovning o‘zi xolisni so‘roqqa jalb 
etish uchun alohida asos yaratmaydi ( Repub-
lic of Uzbekistan, 1994). Zarur protsessual ka-
folatlar himoyachi, tarjimon va tegishli muta-
xassis ishtiroki, shuningdek, qonunda nazarda 
tutilgan hollarda texnik qayd vositalari orqali 
ta’minlanishi maqsadga muvo�iq. Shu bilan 
birga, jismoniy nuqsonlari bo‘lgan shaxslar-
ni so‘roq qilishda tarjimonning ishtirok etishi 
alohida ahamiyat kasb etadi. So‘roq qilinayot-
gan shaxs sodir bo‘lgan jinoyat holatlari to‘g‘-
risidagi ma’lumotlarni imo-ishoralar va mu-
ayyan harakatlar yordamida ifoda etadi. Tarji-
monlar tergovchining nutqini imo-ishora yoki 
daktil nutqqa, aksincha, kar-soqovlarning yuz 
ifodalari, imo-ishoralari yoki daktil belgilarini 
oddiy og‘zaki nutqqa o‘giradi. 

Bu toifadagi shaxslarning, ayniqsa, kar-
soqovlarning tarjimonni tushunish qobiliya-
ti turlicha bo‘ladi. Ayrim kar-soqovlar tarji-
monni uning labidagi harakatlaridan (labidan 
o‘qish) tushunishsa, boshqalari o‘z �ikrlarini 
imo-ishoralar va yuz ifodalaridan foydalan-
gan holda yetkazishadi, uchinchilari esa dak-
til ali�bosida (qo‘l va panjalardagi harakatlar) 
suhbatga kirishadi. Shu bois so‘roq qilinadi-
gan kar-soqov shaxslar qaysi nutqda yaxshi-
roq suhbatga kirisha olishini oldindan bilish 
lozim. Afsuski, tergovchi (surishtiruvchi)lar 
har doim ham so‘roq qilish jarayonida ushbu 
muhim holatlarni aniqlamaydi va bu so‘roq 
qilish bayonnomasida aks etmaydi. Shuning-
dek, tarjimonni jalb etishdan oldin so‘roq qi-
linuvchidan jismoniy nuqsoni tug‘ma yoki 
orttirilganligini, qachondan buyon kar, soqov, 
kar-soqov bo‘lib qolganligini yoxud maxsus 
maktabda o‘qigan yoki o‘qimaganligini aniq-

lash kerak. Ushbu haqdagi ma’lumotlarni ter-
govchi (surishtiruvchi) tergov harakati bosh-
lanishidan oldin tarjimonga ma’lum qiladi. 

Agar eshitish va nutq bilan bog‘liq chek-
lovi bo‘lgan so‘roq qilinuvchi turli kommuni-
katsiya usullaridan foydalansa, tarjimon yoki 
tegishli mutaxassis tanlashda uning qaysi 
usulni yaxshiroq tushunishi oldindan aniqla-
nishi lozim. Zarur hollarda imo-ishora tili va 
daktil nutqni biladigan mutaxassislar birga-
likda jalb etilishi mumkin. So‘roq qilinuvchi 
savodli bo‘lsa, yozma savol-javobdan kom-
munikatsiyani yengillashtiruvchi yordamchi 
vosita sifatida foydalanish mumkin, biroq bu 
JPKda belgilangan dalillarni bevosita va og‘-
zaki usulda tekshirish talabi hamda so‘roq-
ning protsessual shaklini almashtirmasligi 
kerak; yozma javoblar bayonnomaga ilova qi-
linishi va tarjimon yordami zarur bo‘lsa saq-
lab qolinishi lozim (Republic of Uzbekistan, 
1994).

O. Kopilovaning ta’kidlashicha, kar, soqov 
yoki kar-soqovlarni so‘roq qilishda quyidagi-
larga alohida e’tibor qaratish lozim:

– agar so‘roq qilinuvchi maxsus maktabda 
o‘qigan va kar-soqovlarning yuz ifodalari va 
imo-ishoralarining umumiy qoidalarini tu-
shunsa, u o‘z �ikrlarini aniq yetkaza oladigan 
tarjimon yordamida so‘roq qilinishi kerak;

– tarjimon soqov, kar yoki kar-soqov 
bilan yuz ifodalari, imo-ishoralar va daktil 
nutqdan foydalangan holda muloqotga kiri-
shadi. Tarjimon so‘roq jarayonida so‘roq qili-
nuvchiga unga tushuntirgan hamma narsani 
baland ovoz bilan aytishi kerak;

– so‘roq qilinuvchi o‘qish va yozish bo‘-
yicha savodli bo‘lgan taqdirda, tergovchi 
(surishtiruvchi)ning roziligi bilan savollarga 
yozma javob berishi mumkin, shunga qara-
masdan, jarayonda tarjimon ishtirok etishi 
kerak, chunki so‘roq qilinuvchi istalgan vaqt-
da uning yordamidan foydalanishi mumkin;

– agar so‘roq qilinuvchi savodsiz bo‘lsa 
va imo-ishoralar, mimikalar va daktil nutq-
ning umumiy qoidalarini bilmasa, so‘roq qi-
lish jarayoniga uning yuz ifodalarini, mimi-
kalarini va imo-ishoralarini izohlay oladigan 
alohida mutaxassislarni, ya’ni surdopedagog 
va surdopsixologlarni tarjimon sifatida jalb 
etish mumkin (Kopylova & Kursaev, 2007). 

Tarjimonning so‘roq jarayonida ishtirok 
etishining o‘zi tarjimaning to‘liqligi, aniqligi 
va to‘g‘riligiga ta’sir etuvchi omillarni baho-
lay olish zaruriyatini keltirib chiqaradi. Xu-
susan, kar, soqov yoki kar-soqovlarni so‘roq 
qilishda tergovchi (surishtiruvchi) imo-isho-
ralar, yuz ifodalari yoki daktil nutqdan foy-
dalangan holda ko‘rsatuvlarni to‘g‘ri tarjima 
qilishga salbiy ta’sir ko‘rsatadigan barcha 
shartlarni bartaraf etishga majburdir.

Binobarin, so‘roq qilish jarayonida tarji-
mon va so‘roq qilinuvchi bir-birlarini to‘g‘ri 
tushunishlari uchun quyidagi talablarga ham 
rioya qilish zarur:

a) so‘roq qilish xonasidagi tabiiy yoki 
sun’iy yorug‘lik so‘roq qilinuvchi va tarjimon-
ning yuz qismiga, qo‘llariga tushishi kerak, 
shunda ular bir-birining artikulyatsiya, mimi-
ka va imo-ishoralarini aniq ko‘rishlari mum-
kin bo‘ladi. So‘roq vaqtida ular chekmaslikla-
ri, og‘izlarida yoki qo‘llarida begona narsalar-
ni ushlab turmasliklari kerak;

b) so‘roq qilinuvchi va tarjimon bir-biriga 
yaqin, ya’ni 1–2 metr masofada joylashishi, 
bunda ular bir-birining qo‘l va barmoq hara-
katlarini aniq ko‘ra olishi kerak;

d) tushunarsiz so‘zlar, iboralar, maxsus 
atamalar (yuridik, tibbiy va h.k.) hamda tu-
shunchalarni takroran izohlash, agar so‘roq 
qilinuvchi savodli bo‘lsa, ularni yozma ravish-
da tushuntirib berish maqsadga muvo�iq;

e) so‘roq qilish davomida tanaffuslar qilib 
turish kerak, chunki imo-ishoralarni tarjima 
qilish va daktil nutq jarayoni tezda ko‘zlar-
ni charchatadi, holsizlantiradi va �ikrlashni 
sekinlashtiradi, bu esa tarjima sifatiga ta’sir 
ko‘rsatmasdan qolmaydi.

Duduqlanish bilan bog‘liq jismoniy nuq-
soni bo‘lgan shaxslarni so‘roq qilishda erkin 
so‘zlab berish jarayoni ancha vaqt talab eti-
shi mumkin. Ular aniq va majoziy iboralarni 
tanlashda qiynaladilar, nutqlari ishonarsiz va 
monoton tarzda bo‘ladi. Beriladigan savollar-
ga ham javoblar noaniq va ishonarsiz bo‘lishi 
mumkin. Shu bois tergovchi (surishtiruvchi) 
sabrli bo‘lishi, ularga xos bo‘lgan to‘siqlarni 
yengib o‘tish uchun bunday shaxslarga o‘z 
ko‘rsatuvlarini erkin so‘zlab berish imkonini 
taqdim etishi lozim, so‘ngra aniqlashtiruvchi 
savollarni berishi mumkin.

Bundan tashqari, tergov jarayonida kar, 
soqov, kar-soqov, zaif eshituvchi hamda aq-
liy rivojlanishida nuqsoni bo‘lgan shaxslarni 
so‘roq qilishda psixologiya sohasida zarur 
bilimlarga ega mutaxassislarning ishtiroki 
ham muhimdir. Masalan, kar, soqov va zaif 
eshituvchi shaxslar uchun surdopsixolog va 
surdopedagoglarni, ko‘zi ojiz shaxslar uchun 
ti�lopsixologlarni, ruhiy holatida nuqsoni 
bo‘lgan shaxslar uchun esa psixiatrlarni mu-
taxassis sifatida jalb etish mumkin.

Bunday mutaxassislarning so‘roq qilish 
tergov harakatida ishtirok etishi, bir tomon-
dan, protsess ishtirokchilari, xususan, gumon 
qilinuvchi (ayblanuvchi)ning huquqlarini ka-
folatlasa; ikkinchi tomondan, noto‘g‘ri ko‘rsa-
tuvlar olish ehtimolini kamaytiradi. Shuning-
dek, ishda ishtirok etuvchi mutaxassis: 

– bu toifadagi shaxslardan qaysi usullar 
bilan osonlik bilan ishonchli va to‘liq ko‘rsat-
ma olishni aniqlab berishi; 

– ko‘rish, eshitish va nutqida nuqsonlari 
bo‘lgan shaxslarning aqliy rivojlanish daraja-
si haqida ma’lumot berishi; 

– so‘roq qilinuvchining jismoniy nuqso-
nini kompensatsiya qiluvchi boshqa sezgi or-
ganlarining holatini aniqlashi;

– so‘roq qilinuvchining idrok etish, yodda 
saqlash va ma’lumotlarni qayta tiklash xusu-
siyatlarini aniqlashi;

– so‘roq predmeti bo‘lgan holatlarni so‘-
roq qilinuvchi tomonidan idrok eta olishi 
hamda to‘g‘ri ko‘rsatuv berish imkoniyati bor 
yoki yo‘qligini aniqlashi mumkin.

Shuningdek, mutaxassis so‘roq jarayonida 
soqov, kar yoki kar-soqovlarga savollar be-
rishga, so‘roq qilinuvchi u yoki bu nuqsonni 
yolg‘ondan ataylab ko‘rsatayotganligi yoki 
yo‘qligini, idrok etilgan narsani ko‘rish, eshi-
tish, eslab qolish va qayta aytib berish qobi-
liyatini aniqlashda, so‘roq qilinayotgan shaxs-
da jismoniy va ruhiy nuqsonlarini aniqlash 
bo‘yicha takroriy yoki qo‘shimcha ekspertiza 
tayinlash to‘g‘risida iltimosnoma kiritishda 
yordam berishi mumkin. 

So‘roq yakunida bayonnoma JPKning so‘-
roq natijalarini qayd etish va protsessual huj-
jat bilan tanishtirishga oid qoidalariga muvo-
�iq rasmiylashtiriladi (Republic of Uzbekistan, 
1994). So‘roq qilinuvchiga bayonnoma bilan 

tanishish, unga qo‘shimcha va tuzatishlar ki-
ritishni talab qilish imkoniyati berilishi kerak. 
Eshitish yoki nutq cheklovi mavjud bo‘lsa, ba-
yonnoma mazmuni tarjimon orqali tushunti-
rilishi; ko‘rish cheklovi sababli matnni mus-
taqil o‘qish imkoni bo‘lmasa, mazmun shaxs 
uchun tushunarli shaklda o‘qib eshittirilishi 
va qo‘llangan kommunikatsiya usuli bayonno-
mada qayd etilishi maqsadga muvo�iq.

Agar shaxs jismoniy holati sababli bayon-
nomani odatdagi usulda imzolash imkoniga 
ega bo‘lmasa, bu holat protsessual hujjatda 
aniq qayd etilishi va JPKda nazarda tutilgan 
tasdiqlash tartibi qo‘llanishi lozim (Republic 
of Uzbekistan, 1994). Fikrimizcha, bunday va-
ziyatlarda hujjat mazmuni shaxsga to‘liq yet-
kazilganini va uning roziligini tekshirish im-
konini kuchaytirish uchun audio-video qayd-
dan foydalanish qo‘shimcha kafolat sifatida 
nazarda tutilishi maqsadga muvo�iq. Bu taklif 
amaldagi tartibni almashtirish emas, balki 
uning ishonchliligini oshirishga qaratilgan.

Angliya va Uels amaliyotida kommunikat-
siya qiyinchiligi bo‘lgan zaif guvohlar uchun 
“registered intermediary” – ro‘yxatdan o‘tgan 
kommunikatsiya mutaxassisi instituti qo‘lla-
nadi. U guvohning kommunikatsiya ehtiyojini 
oldindan baholaydi, savollarni qanday shakl-
da berish, javob uchun qancha vaqt ajratish 
va qachon tanaffus qilish kerakligi yuzasidan 
tavsiyalar beradi hamda politsiya intervyusi 
va sudda ikki tomonlama muloqotni yengil-
lashtiradi (Ministry of Justice, 2026). “Achie-
ving Best Evidence in Criminal Proceedings” 
qo‘llanmasi esa nogironligi yoki kommuni-
katsiya qiyinchiligi bo‘lgan shaxs bilan in-
tervyuni uning individual ehtiyojlariga mos 
rejalashtirish, zarur bo‘lsa mutaxassis yoki 
tarjimon jalb etish va videoqayd imkoniyati-
dan foydalanishni tavsiya qiladi (Ministry of 
Justice, 2023).

Avstraliya federal dalillar huquqida ham 
jismoniy, aqliy yoki intellektual cheklovning 
o‘zi shaxsni avtomatik ravishda ko‘rsatuv 
berishga layoqatsiz qilmaydi: “Evidence Act 
1995”ning 13-moddasida savolni tushunish 
yoki tushunarli javob berish qobiliyati yor-
dam vositalari orqali tiklanishi mumkinligi 
nazarda tutiladi (Commonwealth of Austra-
lia, 1995). Mazkur yondashuvlarning umumiy 

jihati – tashxis yoki nuqson nomiga emas, 
shaxsning real kommunikatsiya ehtiyojiga 
qarab protsessual moslashtirishni tanlashdir. 
O‘zbekiston uchun maqbul element sifatida 
so‘roqdan oldingi “kommunikatsiya ehtiyo-
jini baholash”, zarur mutaxassisni tanlash va 
qo‘llangan moslashtirish choralarini bayon-
nomada qayd etish mexanizmini joriy etish 
taklif etiladi.

Qiyosiy tahlil natijasida muallif barcha xo-
rijiy institutlarni to‘liq ko‘chirish �ikrini qo‘l-
lab-quvvatlamaydi. Xususan, alohida “inter-
mediary” institutini yangi protsess ishtirok-
chisi sifatida joriy etishdan ko‘ra, JPKdagi tar-
jimon va mutaxassis institutlarining vakolat-
larini kommunikatsiya ehtiyojini baholash va 
so‘roqni moslashtirish vazifalari bilan aniq-
lashtirish milliy tizim uchun maqbulroq, deb 
hisoblaymiz. Shu bilan birga, xorijiy tajriba-
dagi individual baholash, savol shaklini mos-
lashtirish, rejalashtirilgan tanaffus va audio-
video qayd kabi elementlar milliy amaliyotga 
bevosita moslashtirilishi mumkin ( Ministry 
of Justice, 2026;  Ministry of Justice, 2023).

Raqamli vositalar masalasida ham ularni 
inson ishtirokini almashtiruvchi emas, yor-
damchi kommunikatsiya vositasi sifatida 
baholash lozim. Avtomatik nutqni matnga 
aylantirish (speech-to-text) eshitishida chek-
lovi bo‘lgan shaxsga savol va javoblarni matn 
ko‘rinishida kuzatishga, elektron bayonnoma 
esa qaydning tezkorligini oshirishga xizmat 
qilishi mumkin. Matnni imo-ishora tiliga av-
tomatik o‘girish (text-to-sign) texnologiya-
lari esa hozircha tilning kontekst, mimika va 
grammatik xususiyatlarini to‘liq qamrab ol-
masligi mumkinligi sababli malakali surdo-
tarjimon almashtiruvchi vosita sifatida emas, 
qo‘shimcha texnik yordam sifatida qo‘llanishi 
kerak. Har qanday raqamli vositadan foydala-
nishda uning aniqligi tekshirilishi, shaxsning 
roziligi va max�iylik talablari ta’minlanishi, 
yakuniy mazmun inson tomonidan veri�ikat-
siya qilinishi zarur.

Muhokama
Olib borilgan tadqiqot natijalari shu-

ni ko‘rsatdiki, jinoyat protsessida jismoniy 
nuqsonli shaxslarni so‘roq qilish masalasi 
bugungi kunda asosan umumiy protsessual 
normalar doirasida tartibga solingan bo‘lib, 

mazkur toifadagi shaxslarning psixo�iziolo-
gik va kommunikativ xususiyatlarini to‘liq hi-
sobga oluvchi maxsus protsessual mexanizm 
shakllantirilmagan. Amaldagi qonunchilikda 
himoyachi va tarjimon ishtiroki kafolatlan-
gan bo‘lsa-da, surdopedagog, ti�lopedagog, 
surdopsixolog yoki boshqa tor ixtisoslashgan 
mutaxassislarning ishtiroki, zamonaviy kom-
munikatsiya vositalaridan foydalanish hamda 
individual yondashuvni ta’minlashning aniq 
protsessual tartibi belgilanmagan.

Xorijiy davlatlar tajribasi va ilmiy adabi-
yotlar tahlili ayrim mualli�larning faqat psixo-
logik yoki protsessual jihatlarga e’tibor qarat-
ganini ko‘rsatadi. Muallif esa mazkur masala-
ni kriminalistik taktika, inson huquqlari, sud 
psixologiyasi va zamonaviy raqamli texno-
logiyalarni yagona tizim sifatida o‘zaro bog‘-
liq holda ko‘rib chiqishni maqsadga muvo�iq 
deb hisoblaydi. Aynan kompleks yondashuv 
tergov harakatining samaradorligini oshirish 
bilan birga, jismoniy nuqsonli shaxslarning 
protsessual huquqlarini ishonchli kafolatlash 
imkonini beradi.

Tadqiqot davomida mazkur yo‘nalishda 
bir qator ilmiy va amaliy muammolar mav-
judligi aniqlandi. Avvalo, jismoniy nuqson-
li shaxslarni so‘roq qilish bo‘yicha maxsus 
metodik tavsiyalar va yagona protsessual 
standartlarning mavjud emasligi tergov ama-
liyotida turlicha yondashuvlarning shakllani-
shiga sabab bo‘lmoqda. Bundan tashqari, ma-
lakali surdotarjimonlar, ti�lopedagoglar, sur-
dopsixologlar va boshqa mutaxassislarning 
tergov organlari faoliyatiga tizimli ravishda 
jalb etilmasligi protsessual kafolatlarning to‘-
liq ta’minlanishiga salbiy ta’sir ko‘rsatmoqda.

Yana bir muhim muammo ushbu yo‘na-
lishda fundamental kriminalistik tadqiqotlar-
ning yetarli emasligidir. Mavjud ilmiy ishlar-
da asosan ijtimoiy yoki psixologik masalalar 
yoritilgan bo‘lib, tergov taktikasi, dalillarni 
shakllantirish, kommunikatsiya texnologi-
yalari hamda sun’iy intellekt imkoniyatlarini 
qo‘llash masalalari yetarli darajada o‘rganil-
magan. Bu esa mazkur yo‘nalishda yangi il-

miy izlanishlarni davom ettirish zaruratini 
ko‘rsatadi.

Tadqiqot natijalari Shirova (2021) va 
Gorshkovning (2023) maxsus protsessual-
taktik yondashuv zarurligi haqidagi �ikrlarini 
qo‘llab-quvvatlaydi. Feldman hamda Pollard-
ning kommunikatsiya usulini shaxsning til 
xususiyatiga moslashtirish haqidagi yonda-
shuvi ham asosli, biroq bu tavsiya faqat kar 
shaxslar bilan cheklanmasdan ko‘rish va nutq 
cheklovlari bo‘lgan shaxslarga nisbatan ham 
funksional baholash mezoni asosida qo‘llani-
shi lozim, deb hisoblaymiz. Shu bilan birga, 
jismoniy cheklovning mavjudligini ko‘rsa-
tuvning ishonchliligiga avtomatik salbiy omil 
sifatida baholovchi yondashuvni ma’qullab 
bo‘lmaydi: hal qiluvchi mezon – shaxs axbo-
rotni qaysi usulda idrok etgani va uni qanday 
kommunikatsiya vositasida aniq ifodalay oli-
shi. Shu jihatdan tadqiqot avvalgi ishlardagi 
alohida psixologik yoki kommunikativ yonda-
shuvlarni protsessual kafolatlar va krimina-
listik taktika bilan birlashtiradi.

Yuqoridagi tahlillar shuni ko‘rsatadiki, 
jismoniy nuqsonli shaxslarni so‘roq qilish sa-
maradorligi faqat protsessual normalar bilan 
emas, balki tergovchining maxsus tayyorgar-
ligi, kommunikatsiya vositalarini to‘g‘ri tan-
lay olishi, malakali mutaxassislar ishtiroki 
hamda zamonaviy axborot-kommunikatsiya 
texnologiyalaridan oqilona foydalanish bilan 
ham bevosita bog‘liqdir. Shu bois jinoyat-
protsessual qonunchiligini takomillashtirish 
bilan bir qatorda, tergov amaliyotiga zamo-
naviy kriminalistik tavsiyalarni joriy etish, 
maxsus o‘quv dasturlarini ishlab chiqish va 
sun’iy intellekt texnologiyalarini bosqichma-
bosqich tatbiq etish jinoyat sud ishlarini yuri-
tishda inson huquqlarini ta’minlashning mu-
him omillaridan biri bo‘lib xizmat qiladi.

Xulosa
O‘tkazilgan o‘rganishlar natijasida jinoyat 

protsessida jismoniy nuqsoni bo‘lgan shaxs-
larni so‘roq qilish institutini takomillashtirish 
jinoyat ishlarini yuritishda inson huquqlari 
va erkinliklarini ta’minlashning muhim kafo-

latlaridan biri ekanligini ko‘rsatdi. Amaldagi 
milliy qonunchilik mazkur toifadagi shaxs-
larning ayrim protsessual huquqlarini nazar-
da tutgan bo‘lsa-da, ularni so‘roq qilishning 
tashkiliy-huquqiy va kriminalistik asoslari 
kompleks tarzda tartibga solinmagan.

Tadqiqot davomida milliy qonunchilik, 
xalqaro huquq normalari, xorijiy davlatlar 
tajribasi hamda kriminalistika va sud psixo-
logiyasi sohasidagi ilmiy qarashlar qiyosiy 
tahlil qilinib, jismoniy nuqsoni bo‘lgan shaxs-
larni so‘roq qilishning samaradorligi birinchi 
navbatda protsessual kafolatlarning to‘liq 
ta’minlanishi, kommunikatsiya vositalarining 
to‘g‘ri tanlanishi, maxsus bilimga ega muta-
xassislarni jalb etish hamda zamonaviy ra-
qamli texnologiyalardan foydalanishga bevo-
sita bog‘liq ekanligi aniqlandi.

Tahlillar shuni ko‘rsatdiki, jinoyat-prot-
sessual qonunchiligi rivojlangan davlatlarda 
bunday shaxslarning huquqlarini ta’minlash-
da “oqilona moslashtirish” (reasonable ac-
commodation) tamoyili, malakali imo-ishora 
tarjimonlari, psixologlar va boshqa maxsus 
mutaxassislar ishtirokini ta’minlash, audio 
va video qayd etish, raqamli kommunikatsiya 
vositalaridan foydalanish hamda shaxsning 
funksional imkoniyatlariga moslashtirilgan 
so‘roq taktikasi keng qo‘llanilmoqda. Milliy 
qonunchilikda mazkur yondashuvlarning ay-
rim elementlari mavjud bo‘lsa-da, ular yaxlit 
huquqiy mexanizm sifatida shakllanmagan.

Shuningdek, jismoniy nuqsoni bo‘lgan 
shaxslarni so‘roq qilishga bag‘ishlangan ilmiy 
manbalar tahlili mazkur sohada asosan psi-
xologik va ijtimoiy yondashuvlar tadqiq etil-
ganini, biroq kriminalistik taktika, protsessu-
al mexanizmlar, raqamli texnologiyalar ham-
da sun’iy intellekt imkoniyatlaridan foydala-
nish masalalari yetarli darajada ilmiy tadqiq 
qilinmaganligini ko‘rsatdi. Mazkur holat ush-
bu tadqiqotning ilmiy yangiligi va amaliy aha-
miyatini belgilaydi.

Tadqiqot natijalari asosida quyidagi ilmiy 
va amaliy takli�larni ilgari surish maqsadga 
muvo�iq hisoblanadi.

Birinchidan, O‘zbekiston Respublikasi 
JPKning so‘roq qilishga oid normalarini ya-
ngi 106¹-modda – “Jismoniy (sensor va nutq) 
cheklovlari bo‘lgan shaxsni so‘roq qilishning 
o‘ziga xos xususiyatlari” bilan to‘ldirish taklif 
etiladi. Unda so‘roqdan oldin kommunikat-
siya ehtiyojini aniqlash, shaxsga tushunarli 
muloqot usulini tanlash, zarur tarjimon yoki 
mutaxassisni jalb etish, tanaffuslar va texnik 
vositalardan foydalanish hamda ushbu chora-
larni bayonnomada qayd etish nazarda tutili-
shi lozim.

 Ikkinchidan, taklif etilayotgan 106¹-mod-
dada “jismoniy (sensor va nutq) cheklovlari 
bo‘lgan shaxs” tushunchasini mazkur maqo-
lada ishlab chiqilgan funksional ta’rif asosida 
belgilash va uni “Nogironligi bo‘lgan shaxslar-
ning huquqlari to‘g‘risida”gi Qonundagi termi-
nologiya bilan uyg‘unlashtirish maqsadga mu-
vo�iq. Bunda huquqiy kafolat faqat rasmiy no-
gironlik maqomiga emas, real kommunikatsi-
ya ehtiyojining mavjudligiga bog‘lanishi lozim.

Uchinchidan, JPKning 71-moddasida tar-
jimon ishtirokiga oid qoidalarni aniqlashti-
rib, eshitish yoki nutq cheklovi bo‘lgan shaxs 
uchun imo-ishora tili tarjimoni (surdotarji-
mon)ning malaka talablari va uning tarjima 
usulini bayonnomada ko‘rsatish majburiya-
tini belgilash, shuningdek, taklif etilayotgan 
106¹-moddada zaruratga qarab surdopeda-
gog, ti�lopedagog, psixolog yoki boshqa mu-
taxassisni jalb etish asoslarini nazarda tutish 
taklif etiladi.

To‘rtinchidan, JPKning so‘roqni qayd 
etishga oid normalarida jismoniy (sensor va 
nutq) cheklovlari bo‘lgan shaxs ishtirokidagi 
so‘roqni audio-video qayd etishni, agar texnik 
yoki tibbiy jihatdan bunga to‘sqinlik qiluvchi 
holat bo‘lmasa, umumiy qoida sifatida nazar-
da tutish maqsadga muvo�iq. Qayd tarjima va 
kommunikatsiya jarayonining to‘liqligini ke-
yinchalik tekshirish imkonini berishi kerak.

Beshinchidan, huquqni muhofaza qiluvchi 
organlar tizimida malakali surdotarjimonlar 
va boshqa maxsus mutaxassislarning yagona 
elektron reyestrini shakllantirish hamda ter-



172 YURIDIK FANLAR AXBOROTNOMASI / ВЕСТНИК ЮРИДИЧЕСКИХ НАУК / REVIEW OF LAW SCIENCES

12.00.09 – JINOYAT PROTSESSI. 
KRIMINALISTIKA, 
TEZKOR-QIDIRUV HUQUQ VA SUD EKSPERTIZASI

E-ISSN 2181-1148
ISSN 2181-919Х

2026-YIL 3-SON
VOLUME 10 

ISSUE 3 / 2026

govchilar uchun ulardan tezkor foydalanish 
imkonini yaratish lozim.

Oltinchidan, tergovchilar va surishti-
ruvchilarning kasbiy tayyorgarligi tizimi-
ga jismoniy nuqsoni bo‘lgan shaxslar bilan 
muloqot qilish psixologiyasi, inklyuziv kom-
munikatsiya va so‘roq qilish taktikasiga ba-
g‘ishlangan maxsus o‘quv modullarini kiritish 
maqsadga muvo�iq.

Yettinchidan, avtomatik nutqni matnga 
aylantirish (speech-to-text), elektron bayon-
noma va boshqa raqamli kommunikatsiya 
vositalaridan faqat yordamchi vosita sifatida, 
aniqlikni inson tomonidan tekshirish, max�iy-
lik va axborot xavfsizligini ta’minlash sharti 
bilan bosqichma-bosqich foydalanish maq-
sadga muvo�iq. Text-to-sign kabi avtomatik 
vositalar malakali imo-ishora tili tarjimonini 
almashtirmasligi kerak.

Sakkizinchidan, O‘zbekiston Respublika-
si Bosh prokuraturasi, Ichki ishlar vazirligi, 
Davlat xavfsizlik xizmati hamda Bosh pro-
kuratura huzuridagi Iqtisodiy jinoyatlarga 
qarshi kurashish departamenti tizimi uchun 
jismoniy (sensor va nutq) cheklovlari bo‘lgan 
shaxslarni so‘roq qilish bo‘yicha yagona me-
todik tavsiyalar ishlab chiqish maqsadga mu-
vo�iq.

To‘qqizinchidan, mazkur sohadagi ilmiy 
tadqiqotlarni yanada rivojlantirish maqsadi-
da jismoniy nuqsoni bo‘lgan shaxslarni so‘roq 
qilishning kriminalistik taktikasi, raqamli tex-
nologiyalardan foydalanish, sun’iy intellekt 
vositalari hamda xalqaro standartlarni milliy 
jinoyat-protsessual qonunchilikka implemen-
tatsiya qilish bo‘yicha fundamental va amaliy 
tadqiqotlarni kengaytirish maqsadga muvo-
�iq.

